
Vegen vidare - Handlingsplanen for Vestlandsrådet

SAMANDRAG
I denne saka er det gjort greie for status for arbeidet med gjennomføring av handlingsplanen for Vestlandsrådet, og kome med framlegg til kva for arbeid som bør prioriterast i den næraste tida. Det er gjort framlegg om å avvente ei rullering av handlingsplanen, då det viktigaste no er å få fram nokre ”fyrtårnssaker” som kan synleggjere Vestlandsrådet sitt arbeide. Fylkesrådmannen legg opp til ei ny sak i løpet av våren for status og vidare arbeid med gjennomføring av handlingsplanen.

FORSLAG TIL VEDTAK

	1
	I det vidare arbeidet med handlingsplanen vert det særleg i første fase prioritert å arbeide med følgjande tiltak: 

Samferdsel

Gjennomføre arbeidet med revidert forslag til Vest39 og bidra til endeleg utforming av forslag til handlingsprogram for Nasjonal transportplan 2006-2015

Legge til rette for at vedtekne målsettingar med Vestlandsrådet sitt forvaltningsforsøk innanfor vegsektoren vert oppnådd. 

Starte arbeidet med forslag til samla transportplan

Legge til rette for vidare gjennomføring av eventuelt prosjekt innanfor luftfartssektoren.

Vurdere mogleg opplegg for praktisk og konkret gjennomføring av ”Fjordbussen”.

Sikre nødvendig planavklaring av Stadt skipstunnel som grunnlag for snarleg handsaming av prosjektet i Stortinget.

Næringsutvikling og innovasjon

Fortsette arbeidet for utvikling av nye marine artar. 

Støtte aktivt opp om utviklingsprogrammet Marin Vest

Arbeide for auka bruk av gass

Arbeide for regionalisering av verkemiddel innanfor næringsområdet

Betring av oljevernberedskapen, særleg i samband med oljevernmeldinga. 

Arbeide for å få fram meir konkret kunnskap om kva særlege utfordringar desse næringane på Vestlandet står framfor

Kultur

· Arbeid med søknad om forsøksordning innan spelemidlar og museumsforvalting

Internasjonalt arbeid

· Skottland-strategi for Vestlandsrådet



	2
	Prioriteringa i punkt 1 vert lagt til grunn for vidare dialog og samarbeid med storbyane, kommunane og andre samarbeidspartar.



	3
	Vestlandsrådet ber om ei sak våren 2005 der vidare arbeid med gjennomføring av handlingsplanen vert vurdert, under dette også om det er behov for å rullere handlingsplanen.




Paul M. Nilsen

Jan Per Styve

FYLKESRÅDMANNEN, 23.09.2004:

Innleiing

I denne saka er det gjort greie for status for arbeidet med gjennomføring av handlingsplanen for Vestlandsrådet, og kome med framlegg til kva for arbeid som bør prioriterast i den næraste tida

Kor langt har Vestlandsrådet kome i realiseringa av handlingsplanen og planar frametter

Handlingsplanen for Vestlandsrådet har 4 satsingsområdar, som er næringsutvikling og innovasjon, samferdsel, kultur og internasjonalt arbeid. Det er sett ned administrative grupper til å ha ansvar for å følgje opp kvart av desse områda. 

Nedanfor blir det kort referert til status og planar innanfor kvart av desse satsingsområda.

Næringsutvikling og innovasjon 

Området ”Næringsutvikling og innovasjon” er svært omfattande i handlingsplanen. Det omfattar marine, maritime, og petroleumsretta næringar, samt landbruk, reiseliv og prosessindustri. Gjennomgåande handlar det om tilrettelegging for auka verdiskaping, med fokus på særlege utfordringar og mulighetar for næringslivet på Vestlandet. Det vert lagt fram sak om strategiar innanfor landbruk, reiseliv og prosessindustri til møtet i desember.

Svært mykje av handlingsplanen handlar om rammevilkår for ulike næringar, med ambisjonar om å oppnå endra rammevilkår. Desse krava rettar seg først og fremst mot nasjonal politikk, og krev politisk oppfølging i form av påverknad og press.

Marine næringar: Støtte aktivt opp om utviklingsprogrammet Marin Vest. Dette programmet blir gjennomført i regi av Innovasjon Norge i samarbeid med m.a. fylkeskommunane, og har som mål å fremje auka verdiskaping i havbruksnæringa, m.a. med fokus på nye artar og FoU-arbeid opp mot etablerte næringar. Mange av utfordringane programmet tar opp krev politisk arbeid retta mot nasjonale rammevilkår og offentleg ressursinnsats og politikk. Vestlandsrådet som eit tungt politisk organ kan såleis vere ein viktig medspelar. 

Det er også sentralt å følgje opp vidare arbeidet med å betre verkemiddelapparatet i høve til utvikling av nye artar i oppdrett. 

Petroleumsretta næringar: Auka bruk av gass: Naturgass frå Nordsjøen er eit viktig råstoff som fortsatt er altfor lite tilgjengeleg til energi og industriføremål elles på Vestlandet. Auka bruk av naturgass på Vestlandet vil også kunne fremje innovasjon og konkurransestøttande forskings- og utviklingsarbeid. Vestlandsrådet bør prioritere: 

- Aktiv innsats for å gjere naturgass lett tilgjengeleg for næringsliv og hushald gjennom å byggje ut infrastrukturen i form av LNG-forsyning og gassrør på Vestlandet

- Arbeide for at naturgassen blir tatt i bruk til energiproduksjon gjennom bygging av gasskraftverk på Vestlandet

Målretta regional næringspolitikk: Regionalisering av verkemiddel: Vestlandsrådet vil arbeide for ein regionalt tilpassa næringspolitikk for Vestlandet, basert på våre føresetnader og fortrinn. Den nasjonale næringspolitikken er standardisert og lite tilpassa regionale særtrekk. Verkemidlane er i stor grad lagt under nasjonal styring og knytt til nasjonale program og aktørar.

Det er viktig å kartlegge kva verkemiddel som naturleg kan leggjast under regional styring i fylkeskommunane eller lagt til Vestlandsrådet – og vidare arbeide for desentralisering av desse verkemidlane.

Målretta regional næringspolitikk: Kunnskap om særtrekk og utfordringar: Ifølgje Handlingsplanen vil Vestlandsrådet prioritere arbeidet med vidare utvikling og forbetring av rammevilkår innan dei marine, maritime og petroleumsretta næringane, samt landbruk, reiseliv og prosessindustri. Det blir då viktig å få fram meir konkret kunnskap om kva særlege utfordringar desse næringane på Vestlandet står framfor. På dette grunnlaget kan ein prioritere konkrete tiltak for vidare innsats.

Som grunnlag for dette vil vi kartlegge og samanstille eksisterande kunnskap om næringane (forsking, rapportar m.v.), og evt. bestille ytterlegare utgreiingar og dokumentasjon.

Partnarar: Innanfor alle dei fire prioriterte innsatsområda må den regionale partnerskapen inviterast til samarbeid. Dette vil dette gjelde både næringsorganisasjonar, større industrimiljø og kunnskapsmiljøa.

Samferdsel

Aktiviteten innan samferdsel har dette året i stor grad vore retta mot arbeidet med utforminga av forslaget til samla finansieringsplan for E39 Kyststamvegen (Vest39), samt tilrettelegginga og gjennomføringa av mobiliseringsarbeidet inn mot Stortinget si handsaming av Nasjonal transportplan 2006-2015. I samarbeid med Statens vegvesen er det lagt til rette for gjennomføring av det første året med Vestlandsrådet sitt forvaltningsforsøk innanfor vegsektoren. No i siste halvdel av året er det planlagt å vidareføre arbeidet med prosjektet ”Fjordbussen” som grunnlag for politisk handsaming i fylkeskommunane og Vestlandsrådet, samt å utforme eit forprosjekt om luftfart som grunnlag for ein mogleg felles politisk strategi på Vestlandet innanfor denne transportsektoren. I samband med Stortinget si handsaming av statsbudsjettet for 2005 vil det bli lagt til rette for å markere vestlandsfylka sine behov innanfor transportsektoren. Ut året er det også sentralt å delta aktivt i dei statlege transportetatane sitt arbeid med utforming av forslag til handlingsprogram til Nasjonal transportplan 2006-2015. Det vert utarbeidd revidert forslag til Vest39, med siktemål at dette skal inngå i Statens vegvesen sitt forslag til handlingsprogram for stamvegnettet. Dersom Vegdirektoratet ikkje vil ta omsyn til revidert forslag til Vest39, vil dette bli lagt fram separat for fylkeskommunane og Vestlandsrådet i samband med handsaminga av Statens vegvesen sitt forslag til handlingsprogram. Det vil også bli utforma eit grunnlag for innlegg om E39Kyststamvegen på Sparebanken Vest sin Vestlandskonferanse 2004, 10. og 11. november 2004.

I 2005 er det planlagt ytterlegare å sikre gjennomføringa av handlingsplanen til Vestlandsrådet gjennom følgjande aktivitetar:

· Legge til rette for at vedtekne målsettingar med Vestlandsrådet sitt forvaltningsforsøk innanfor vegsektoren vert oppnådd. 

· Gjennomføre arbeidet med revidert forslag til Vest39 og bidra til endeleg utforming av forslag til handlingsprogram for Nasjonal transportplan 2006-2015. Arbeidet med handlingsprogrammet skal vere avslutta innan 1.februar 2005, og leggast fram for handsaming i fylkesting og Vestlandsråd innan 1.mai 2005.

· Legge til rette for vidare gjennomføring av eventuelt prosjekt innanfor luftfartssektoren.

· Vurdere mogleg opplegg for praktisk og konkret gjennomføring av ”Fjordbussen”.

· Sikre nødvendig planavklaring av Stadt skipstunnel som grunnlag for snarleg handsaming av prosjektet i Stortinget.

· Starte arbeidet med forslag til samla transportplan for Vestlandet.

I arbeidet med dei ulike aktivitetane vil behovet for ulike prosessaktivitetar som seminar, konferansar osv. bli vurdert og eventuelt gjennomført. 

Kultur

Det har vore arbeidd med ei rekkje kultursaker i Vestlandsrådet, m.a. i samband med Kulturmeldinga (St.meld nr. 48 (2003-2004) Kulturpolitikk fram mot 2014). På møte 23. juni vart det vedteke følgjande i sak 23/06. 

”Vestlandsrådet ber om at det vert arbeida vidare med ein konkret søknad om ei forsøksordning med regional overtaking av statlege oppgåver og verkemiddel på kulturområdet.”

Det blir gjort framlegg om å særleg prioritere arbeid med denne søknaden. Det vil særleg bli arbeidd vidare med felta spelemidla og museumsforvalting. Det blir viktig å sikre ei fagleg plattform for arbeidet og forankring i kulturliv, kommunar og institusjonar. Ein reknar med at saka vert lagt fram i februar 2005. 

Det er varsla stortingsmeldingar om kulturminnevernet og om kultur og næring. Ein vil ha ein beredskap for å sikre Vestlandsrådet si medverknad i prosessen.

I tråd med handlingsplanen er det igangsett fleire konkrete felt, t.d. IKT, formidling mv. Det vert arbeidd med å vidareutvikle samarbeidet på desse områda. Gjennom samarbeidet søker dei fire fylkeskommunane å avklare moglegheit for felles strategi i høve til sentrale styresmakter. 

Internasjonalt arbeid

Arbeidet med internasjonale saker innan Vestlandsrådet byggjer på innsatsen i det einskilde medlemsfylke, samt erfaringar frå tidligare landsdelssamarbeid.

I tida frametter vil det vere særleg sentralt å konsolidere det arbeidet som er sette i gang, samt å byggje ut kontaktane ute og heime. Samarbeidet med departementa og dei andre landsdelsorganisasjonane om internasjonale saker er viktig. 

Det vert arbeidd med sikte på å styrkje kontakten ovanfor næringsliv og kommunar om internasjonalt arbeid. I dette arbeidet er Brussel – kontora med heimeapparat og EiC – tenesta viktige reiskapar.  Det vert lagt opp til å fremje eiga sak om EiC – tenesta seinare.

Prosjektmidla i inneverande programperiode (t.d. Interreg Østersjø og Nordsjø) er på det næraste brukt opp. Konkrete resultat og informasjon om igangsette prosjekt vert vektlagd. Arbeidet med maritim sikkerheit bør følgjast opp, særleg med sikte på den varsla stortingsmeldinga om oljevernberedskap og i samband med rapport frå Europaprogrammet om Nordsjøens miljøtilstand. 

Vidare vil eit systematisk framtidsretta strategi – og programarbeid vere viktig. Døme på dette er:

-  Nye Interreg – programmer som kjem for perioden 2007 - 2013

-  Ny strategi for Nordisk Atlantsamarbeid (NORA)

-  Skottland – strategi for Vestlandet. Det vert arbeidd med eit notat som viser dagens samarbeid i hovudtrekk og peker på potensialet for ein samordning av Skottlands – arbeidet. 

Fylkesrådmannen sine vurderingar

Handlingsplanen har vore eit viktig reiskap for å kome i gang i Vestlandsrådet. Det er aktivitet innan alle satsingsområda til Vestlandsrådet. Det har likevel vore ein del startvanskar, men aktiviteten er no aukande innan alle områda i handlingsplanen.

Det er særleg vore innan samferdsel rådet er i gang. E39 Kyststamvegen er eit godt fellesprosjekt der det har vore arbeidd systematisk. Saka samlar Vestlandet, og som har synleggjort rådet sitt arbeid. Denne saka innheld ei rekkje konkrete saker som eg vil rå til vert prioritert i første omgang. 

Følgjande hovudstrategiar er aktuelle i det vidare arbeidet:

1. Agere når saker som inngår i Handlingplanen kjem på dagsorden nasjonalt, og påverke aktivt for å sikre Vestlandet sine interesser. Døme på dette er oljevernberedskap, der det no blir arbeidd for å påverke den komande stortingsmeldinga. Vestlandsrådet må heile tida vere parat til å nytte slike høve.

2. Arbeide for å få våre saker på dagsorden, og dermed skape eit høve til å påverke for å sikre Vestlandet sine interesser. Denne strategien krev omfattande og vedvarande politisk og administrativt arbeid, og må konsentrerast om eit fåtal prioriterte saker om gangen. Døme på dette er arbeidet med søknad om overtaking av forsøksordning med regional overtaking av statlege oppgåver og verkemiddel på kulturområdet og arbeidet med nye marine arter.
3. Prioritere nokre få saker som det blir arbeidd aktivt med for å utforme politikk, strategiar og tiltak som kan sikre resultat i samsvar med Handlingsplanen sine mål. Dei fleste av dei føreslåtte sakene er av slik karakter.

4. Samarbeid mellom dei fire Vestlandsfylka om større konkrete utviklingsprosjekt. Slike prosjekt vil som regel gjennomførast som bilateralt samarbeid mellom to eller fleire Vestlandsfylker. Skal det arbeidast med slike prosjekt, må dette i så fall gjelde større utviklingsprosjekt som er av interesse for alle fylka. E 39 Kyststamvegen og Stadt-tunellen er døme på slike prosjekt. 

I praksis er dei føreslåtte sakene ein kombinasjon av desse strategiane. Som regel vil påverknadskrafta vere størst når argumentasjonen er basert på godt underbygde fakta og utgreiingar. Dette inneber at det må arbeidast systematisk med informasjonsinnhenting og politikkutforming. Eg trur det er viktig å prioritere nokre slike politikkområde av felles interesse som det skal særleg arbeidast målretta og systematisk med. 

Det er samstundes viktig å arbeide politisk når saker er framme på den politiske agendaen. Eg vil difor leggje vekt på å oppdatere rådet på sentrale saker som kjem på dagsorden i den næraste framtid, t.d. i samband med offentleg utgreiings- og meldingsarbeid, og arbeide for å leggje til rette for politiske initiativ i aktuelle saker.

Sjølv om det tidlegare har vore vedteke å rullere handlingsplanen, finn eg ikkje grunnlag for å gjere det på noverande tidspunkt. Det viktigaste no er å kome i gang med fleire tiltak innan handlingsplanen. Det er i det vidare arbeidet særleg sentralt å finne fram til fleire gode ”fyrtårnssaker” som kan synleggjere Vestlandsrådet i langt større utstrekning enn i dag. Vestlandsrådet treng dei gode historiene som kan bidra til å synleggjere rådet og arbeidet.

Handlingsplanen har vore til høyring, og fylkeskommunane har hatt ein prosess opp mot samarbeidspartnarar. Det vil vere heilt nødvendig å bringe inn andre aktørar i ein nærare dialog om rådet sitt arbeid for utvikling av Vestlandet. Det vil vere naturleg å knyte til seg samarbeidspartnarar knytt til det einskilde tiltak rådet arbeider med. Eg viser til nærare diskusjon om dette i sak om tilhøvet til storbyane og andre byar og kommunar. 

Det vil bli lagt opp til ei sak i løpet av våren 2005 der vi kjem med framlegg om kva for saker som skal prioriterast i neste fase. Det vil då også vere naturleg at det vert vurdert om det er behov for å rullere handlingsplanen.

